
K E Y W O R D S  A B S T R A C T 

катта маълумотлар, 

иқтисодиёт, ахборот 

тизими, талаблар, сунъий 

интеллект, машинали 

ўрганиш, маълумотлар 

базаси, талаблар, 

автоматлаштириш, 

молиявий хисобот 

 Мақолада иқтисодиётда катта маълумотлар технологиясини 

қўллаш тахлили ва уни такоммилаштириш масалари кўриб 

чиқилган. Статистик маълумотлар ва таҳлилий шарҳлар, 

тадқиқот мавзуси бўйича Ўзбекистон  ва хорижий илмий 

нашрларда чоп этилган мақолалардан фойдаланилган.. Бундан 

ташқари катта маълумотларни иқтисодиётда қўлланилиши  

асосий муаммолари кўрсатилган. 

 

Кириш. 

Технологияларнинг ривожланиши билан 

молия ва бизнес учун мавжуд бўлган 

маълумотлар ҳажми геометрик прогрессияда 

кўпайиб бормоқда. Уни қайта ишлаш ва 

сақлашнинг мавжуд усуллари бундай ҳажмни 

уддалай олмади, шунинг учун катта ҳажмдаги 

маълумотларни сақлаш ва таҳлил қила 

оладиган махсус алгоритм ва усуллар талаб 

қилинди. Бундай технология катта 

маълумотларга айланди. Катта маълумотлар 

ёки Big data атамаси 2008 йилда пайдо бўлган 

ва ўшандан бери доимий равишда 

ишлатилмоқда.  

Турли тармоқларда уланган қурилмалар 

сонининг тез ўсиши ва рақамли 

трансформация  ривожланиши катта 

маълумотларнинг ортишига ҳисса қўшмоқда. 

Катта маълумотлар 2024 йилда ҳар куни 2,5 

квинтиллион байт маълумотлар яратилади. 

2024 йилда дунё бўйлаб 147 зеттабайт 

маълумотлар яратилиши кутилмоқда. Яъни бу 

йил ўтган йилга нисбатан 27 зеттабайт кўп 

маълумот ишлаб чиқарилади. Бу бутун дунё 

бўйлаб маълумотларни ишлаб чиқариш 

ҳажмининг 22,5% га ўсишини англатади[1,2]. 

Бундан ташқари, 2025 йилга бориб 

дунёда 181 зеттабайт маълумотлар яратилади.  

Интернетда саноқли дақиқаларда кўп 

нарса содир бўлади. Миллионлаб хабарлар, 

электрон хатлар ва матнлар жўнатилади, 

юкланади ва айлантирилади. Масалан, Google 

ҳар дақиқада 6,3 миллион қидирув сўровини 

амалга оширади ва бу сониясига 105 000 та 

қидирув сўровини ташкил қилади. Бундан 

ташқари, бир дақиқада 241 миллион электрон 

хат жўнатилади. 

Маълумотлар таҳлилининг оммалашуви 

туфайли 2024 йил охирига келиб глобал катта 

маълумотлар бозори 348,21 миллиард долларга 

етиши кутилмоқда. Катта маълумотлар бозори 

2029 йилга бориб 655,53 миллиард долларга 

етиши башорат қилинмоқда[3]. 

Катта маълумотлар хозирда шунчаки 

умумий маълумотлар омбори эмас, балки 

маълумотларни тезкорлик билан қайта 

ишлайдиган ва таҳлил қилиш ва унга камроқ 

вақт сарфлайдиган воситалардир. Улар 

статистикани тўплаш, тахлил ва башорат 

қилиш учун ишлатилади. Маcалан, Big Data 

маркетингда кенг қўлланиб, улар олинган 

маълумотлар таҳлил қилишда ва олинган 

тахлил  асосида маълум бир ижтимоий-

демографик хусусиятлар тўплами билан 

фойдаланувчини аниқ йўналтиришда 

ишлатилади. 

Ушбу мақолада катта маълумотлар 

иқтисодиётда қўллаш истиқболлари, уни  

жорий этиш ва қўшимча маълумотлар 

ҳақидаги сўнгги фактлар ва статистик 

маълумотлар батафсил кўриб чиқилади. 

Мавзуга оид адабиётлар шарҳи 

Катта маълумотлар концепциясини турли 

хил билим соҳаларида ва фаолиятнинг турли 

соҳаларидаги ташкилотларни бошқаришни 

такомиллаштиришнинг амалий мақсадларида 

қўллаш масалалари ҳам ўзбек, ҳам хорижий 

мутахассислар томонидан кенг ўрганилмоқда. 

Шундай қилиб, Big Data технологияларига 

асосланган хизматлар бозорини 

ривожлантириш истиқболларини таҳлил 

қилишда Санкт-Петербург Давлат Иқтисодиёт 

Университети олимлари В. A. Бобурин ва М. E. 

Яненко илмий ишлари мавжуд. Улар 

корхоналарининг рақобатбардошлигини 

ошириш учун Big Data технологиялардан 

фойдаланиш имкониятларини таҳлил қилиб, 

корхонанинг инновацион ривожланиши учун 

маркетинг стратегияларида катта маълумотлар 

технологияларидан фойдаланиш бўйича бозор 

хизматлари учун тавсиялар ишлаб чиқадилар 

[4,5]. 

К. Close, С. Meier  ва М. Ringel 2015 йилда 

геоаналитика ёрдамида савдо стратегиялари ва 

янги бозорларга чиқиш босқичларини 

оптималлаштириш бўйича тадқиқот 

ўтказдилар. Муаллифларнинг таъкидлашича, 

дори-дармонларни ишлаб чиқариш билан 

шуғулланадиган компаниялар бошқариш ва 

сотиш учун ўртача фойданинг 20 фоиздан 30 

фоизгача сарфлашади. Агар корхоналар энг 

даромадли ва тез ривожланаётган бозорларни 

аниқлаш учун катта маълумотлардан фаолроқ 

фойдалана бошласа, харажатлар дарҳол 

камайиши мумкинлиги тўғрисида тадқиқотлар 

олиб боришган[6].  

Тадқиқотчи олим S.R. Das  фикрича катта 

маълумотлар технологияси тез орада 

иқтисодиёт ва сиёсатни ўзгартириши шубҳасиз 

эканлигини таъкидлаган. Бунда мисол 

сифатида кредит рейтинг агентликларини 

келтириб, улар нейрон тармоқлардан 

фойдаланган холда ҳисоботларни яратиш учун 

катта маълумотлар технологиялари орқали 

иқтисодий ўзгарувчилар ўртасидаги 

муносабатларни инсон аралашувисиз 

аниқлашга имкон берадиган стандарт 

статистик усуллардан фойдаланишган[7]. 

Шу билан бирга, таъкидлаш керакки, 

масалалар корхоналарнинг иқтисодий 

фаолиятини баҳолаш учун катта маълумотлар 

технологиясидан фойдаланиш ҳали етарлича 

ишлаб чиқилмаган, бу шубҳасиз 

тадқиқотчиларнинг эътиборини илмий 

билимларнинг ушбу соҳасига нафақат назарий 

ва услубий таҳлил нуқтаи назаридан, балки 

иқтисодиётнинг турли соҳаларидаги 

корхоналарни бошқариш фаолиятида 

қўлланиладиган амалий жиҳатларни ҳам жалб 

қилади[8,9]. 

Тадқиқот методологияси. 

Мақолада тизимли,  қиёсий ва молиявий 

таҳлил усуллари мажмуасидан фойдаланилган. 

Тадқиқот материаллари сифатида статистик 

маълумотлар ва таҳлилий шарҳлар, тадқиқот 

мавзуси бўйича Ўзбекистон  ва хорижий илмий 

нашрларда чоп этилган мақолалардан 

фойдаланилган. Мақолани тайёрлаш 

жараёнида олинган таҳлилий маълумотлар ва 

ахборот материаллари "катта маълумотлар" 

бозорини ривожлантириш истиқболлари ва 

уларнинг воситаларига тегишли тадқиқот 

мавзуси бўйича илмий-услубий асосларни 

ишлаб чиқишга қўйиладиган умумий талаблар 

нуқтаи назаридан тегишли тарзда 

умумлаштирилган ва тузилган. 

Натижа ва мухокама. 

Катта маълумотлар бозори кенгайишига 

кўплаб муҳим омиллар таъсир қилади. 

Кенгайтирилган маълумотлар таҳлили турли 

манбалардан, жумладан, ижтимоий тармоқлар, 

буюмлар интернети қурилмалари ва рақамли 

транзаксиялардан келадиган маълумотлар 

ҳажмининг экспоненсиал ўсиши туфайли 

тобора кўпроқ талабга эга бўлмоқда. 

Компаниялар мижозларга хизмат кўрсатиш 

сифатини яхшилаш, янада самарали қарорлар 

қабул қилиш ва фойдали маълумотларни олиш 

учун катта маълумотлардан фойдаланадилар. 

Сунъий интеллект (SI) ва булутли ҳисоблаш 

технологиялари маълумотларни самарали 

қайта ишлаш, таҳлил қилиш ва сақлашни 

таъминлайди. Ташкилотлар, шунингдек, 

операцион самарадорлик ва рақобат 

босимининг ошиши туфайли катта 

маълумотлар билан ишлаш учун ечимларни 

жорий этмоқда. Маълумотларни 

бошқаришнинг қатъий тартиб-таомиллари 

меъёрий талаблар ва комплаенсга риоя қилиш 

учун ҳам зарур[10]. 

2021 йилда катта маълумотлар таҳлили 

жаҳон бозори 240 миллиард долларга 

баҳоланган. Прогнозларга кўра, 2029 йилга 

бориб 655,53 миллиард долларга етади. 

Катта маълумотлар бозори 2023 йилда 

137,23 миллиард доллардан 2024 йилда 154,79 

миллиард долларгача ўсади ва умумий йиллик 

ўсиш суръати (CAGR) 12,8 фоизни ташкил 

этади. Тарихий даврдаги ўсишни маълумотлар 

портлаши, бизнес таҳлили, меъёрий талабларга 

риоя қилиш ва рақобат устунликлари билан 

изоҳлаш мумкин(1 расм). 

Катта маълумотлар таҳлили бозорининг 

жадал ўсишининг асосий сабаблари 

маълумотлар ҳажмининг экспоненсиал ўсиши, 

булутли ҳисоблашларга бўлган талабнинг 

ортиши ва барча соҳаларда рақамли 

трансформация ҳисобланади. 

 
1-расм. Катта маълумотлар таҳлилининг жаҳон бозори ҳажми. 

Маълумотлар ёки  катта маълумотларни 

сақлаш учун компаниялар ўз серверларидан, 

кучли серверларга эга махсус маълумотлар 

марказларидан ёки Amazon, Microsoft ёки 

Google каби булутли хотирадан 

фойдаланадилар.  

Иқтисодиётда Big Data жуда муҳим 

аҳамият касб этмоқда, чунки бу технология 

иқтисодий жараёнларни чуқурроқ таҳлил 

қилиш, тенденцияларни башорат қилиш ва 

қарорлар қабул қилишни яхшилаш имконини 

беради. Қуйида иқтисодиётда Big Data нинг 

айрим асосий қўлланилиш соҳалари 

келтирилган: 

1. Истеъмолчи талабларини таҳлил 

қилиш -  бу транзакция маълумотлари, веб-сайт 

ташрифлари ва ижтимоий тармоқлардан 

олинган маълумотлар истеъмолчиларнинг 

афзалликларини таҳлил қилиш имконини 

беради. Бу маҳсулот ва хизматларга бўлган 

талабни башорат қилиш ва маркетинг 

стратегияларини ўзгартиришга ёрдам беради. 

2. Макроиқтисодий таҳлил ва 

прогнозлаш - бунда катта маълумотлар кўплаб 

манбалардан катта миқдордаги маълумотларни 

қайта ишлаш имконини беради (масалан, 

молиявий транзакциялар, нарх индекслари, 

ишсизлик кўрсаткичлари), бу эса ЯИМ, 

инфляция ва ишсизлик даражаси каби 

макроиқтисодий кўрсаткичларни башорат 

қилишга ёрдам беради. 

3. Молиявий бозорларни таҳлил қилиш ва 

актив нархларини прогноз қилиш - бунда 

машинали ўқитиш ва Big Data молиявий 

бозорлар талабларини таҳлил қилиш, 

акциялар, облигациялар, товарлар ва валюта 

курсларини башорат қилишга ёрдам беради, бу 

эса хавфларни бошқариш ва инвестицион 

стратегияларни ишлаб чиқишни 

осонлаштиради. 

4. Инфляция даражасини реал вақтда 

баҳолаш - Интернет дўконлари ва бошқа 

манбалардан нархларни йиғиш турли 

маҳсулотлар ва хизматлар нархларининг 

ўзгаришини таҳлил қилишга ёрдам беради, бу 

инфляция даражасини аниқ баҳолаш ва унинг 

динамикасини башорат қилиш имконини 

беради. 

5. Меҳнат бозорини ўрганиш – катта 

маълумотлар иш қидириш платформалари, 

ижтимоий тармоқлар ва ишчи профиллардан 

маълумотлар тўплаб, иш билан бандлик 

тенденциялари ва малака етишмаслигини 

кузатишга ёрдам беради, иш берувчиларга эса 

тегишли номзодларни топишни 

осонлаштиради. 

6. Солиқ сиёсати оптимизацияси - солиқ 

тўловчилар талаблари, даромадлар даражаси 

ва истеъмол ҳақидаги маълумотларни тўплаш 

ва таҳлил қилиш ҳукуматга самаралироқ ва 

адолатли солиқ сиёсати ишлаб чиқиш 

имконини беради. 

7. Хавфларни бошқариш ва 

инқирозларни олдини олиш - қарз 

мажбуриятлари, банклар ҳолати ва кредитлаш 

даражаси ҳақида маълумотларни қайта ишлаш 

молиявий инқирозлар аломатларини эрта 

босқичда аниқлаш имконини беради ва бу 

иқтисодиётга салбий таъсирни камайтиради. 

8. Давлат хизматларини рақамлаштириш 

ва самарадорликни таҳлил қилиш - Давлат 

харажатлари, хизматлар сифати ва фуқаролар 

фикр-мулоҳазаларини таҳлил қилиш давлат 

хизматлари сифати, харжатларни қисқартириш 

ва умумий самарадорликни оширишга ёрдам 

беради. 

9. Логистика жараёнларини башорат 

қилиш ва бошқариш – бу катта маълумотлар 

иқтисодиётда таъминот занжирларини 

оптималлаштириш, транспорт ва омбор 

харажатларини камайтириш, шунингдек, бозор 

талаби ва ресурслар мавжудлигини таҳлил 

қилиш орқали ишлаб чиқаришни яхшироқ 

режалаштириш имконини беради. 

10. Иқтисодий фаолиятнинг экологик ва 

ижтимоий таъсирини баҳолаш – катта 

маълумотлар орқали чиқиндилар, ресурслар 

сарфи ва бошқа омиллар ҳақида маълумот 

йиғилиб, иқтисодий фаолиятнинг экологик ва 

ижтимоий таъсири аниқ баҳоланади ҳамда 

барқарор иқтисодий стратегиялар ишлаб 

чиқилади. 

Ўзбекистонда катта маълумотлар бозори 

ҳали юқори эмас, сабаби катта маълумотлар 

технологияларининг кириб бориш даражаси 

секин. Аммо, мамлакатда уларни жорий этиш 

учун улкан салоҳият мавжуд ва катта 

маълумотлар бозори жадал ривожланиш 

босқичида. Шу билан бирга, баъзи соҳалар 

ҳали ҳам қамраб олинмаган масалан, банк 

карталарининг кам тарқалганлиги туфайли 

истеъмолчиларнинг харажатлари тўғрисида 

маълумот тўплаш қийин ва шунинг учун 

сифатли прогноз моделларини қуриш қийин.  

Шунга қарамай катта маълумотлар 

Ўзбекистон йирик банкларида қўлланилмоқда 

масалан, TBC Bank қарздорликни ундириш 

учун скоринг моделидан фойдаланади, 

"Ўзсаноатқурилишбанк" эса ўз ишида 

маълумотлар омбори ва бизнес-таҳлил 

тизимини жорий этди, улар ёрдамида турли 

манбалардан маълумотларни тўплаш ва қайта 

ишлаш мумкин бўлди. 

Хулоса. 

Қанча кўп компаниялар - корпорациялар 

ҳам, стартаплар ҳам - катта маълумотларни 

қўллашни ва таҳлил қилишни бошласа, таҳлил 

шунчалик самарали бўлади. Ўз навбатида, 

бошқа ўзгаришлар ҳам кузатилади - масалан, 

малакали маълумотлар таҳлилчилари 

сонининг ўсиши, телекоммуникация ва банк 

соҳасида технологик ноу-хау ва 

инфратузилманинг ривожланиши. 

Жаҳон катта маълумотлар технологияси 

бозори қўлланилиш соҳаларига қараб қуйидаги 

сегментларга бўлинади: мижозлар таҳлили, 

маълумотлар таҳлили, корпоратив 

маълумотлар омборларини оптималлаштириш, 

фирибгарликларни аниқлаш ва меъёрий 

талабларга риоя қилиш, операцион таҳлил. 

Катта  маълумотларнинг катта 

салоҳиятига қарамай, маълумотларнинг ўзи 

хамма муаммони ечими эмас ва муваффақият 

калити ҳам эмас. Компаниялар нафақат 

маълумотларни саводли йиғиш, таҳлил қилиш 

ва кластерлаш, балки улардан ҳақиқий фойда 

олишни ўрганиши ҳам муҳимдир. 

Яна бир муаммо - технологик тўсиқлар, 

бу кўплаб турдаги маълумотларни ҳали 

мавжуд усуллар билан йиғиш ва қайта ишлаш 

мумкин эмас, баъзи ҳолларда эса фактуралар 

етарли бўлмайди. Ўзбекистонда эса бу жуда 

катта муаммо масалан, банк тизими эндигина 

ривожланиб бормоқда ва истеъмол андозалари 

ҳақидаги маълумотлар ҳали етарли эмас. 

Яна бир қийинчилик маълумотлар 

алмашинуви ва дахлдорлик билан боғлиқ. 

Катта маълумотлар етказиб берувчилар бир-

бирлари билан маълумот алмашишни 

истамайдилар, бу эса истеъмолчиларнинг 

одатлари ҳақидаги билимларни тўплаш 

жараёнини қийинлаштиради. Блокчейн 

технологияси каби ишончли криптографик 

протоколлардан фойдаланган ҳолда 

маълумотларни максимал даражада хавфсиз 

алмашишга ёрдам берадиган махфий ҳисоблаш 

технологияси ечим бўлиши мумкин.  

Таъкидлаш жоизки, мамлакатимизда 

иқтисодий жараёнлар динамикаси молия 

соҳасида катта маълумотлар 

технологияларининг фаол ривожланиши ва 

жорий этилиши кузатилмоқда. Маҳаллий 

технологияларни ривожлантириш ва импорт 

ўрнини босиш дастурини амалга оширишга 

қаратилган давлат томонидан қўллаб-

қувватлаш технологик суверенитет, давлат, 

бизнес ва жамият саъй-ҳаракатларини 

бирлаштиришда иқтисодий ўсиш 

мақсадларига эришишга ёрдам берадиган ўз 

инновацион, технологик ва инфратузилма 

ечимларини яратишни рағбатлантиради. Шу 

муносабат билан, катта маълумотлар 

технологиялари Ўзбекистон иқтисодиёт 

секторини трансформация қилиш ва 

ривожлантиришда тобора муҳим интеграл 

роль ўйнайди, амалий даражада унинг 

самарадорлигини ошириш имконини беради ва 

бошқа истиқболли рақамли иқтисодиёт 

технологияларини ривожлантириш учун 

платформа яратади. 

Фойдаланилган адабиётлар. 

